
ATSETILEN SPIRTLARINI 3,3′-Ph2BINOL-2Li/Ti(OiPr)4/Et2Zn 
KATALITIK SISTEMASIDA SINTEZ QILISH USULI 

 
МЕТОД СИНТЕЗА АЦЕТИЛЕНОВЫХ СПИРТОВ В 

КАТАЛИТИЧЕСКОЙ СИСТЕМЕ НА ОСНОВЕ  
3,3′-Ph2BINOL-2Li/Ti(OiPr)4/Et2Zn  

 
METHOD OF SYNTHESIS OF ACETYLENE ALCOHOL IN  
3,3′-Ph2BINOL-2Li/Ti(OiPr)4/Et2Zn CATALYTIC SYSTEM 

Annotatsiya. Ushbu ishda 3,3′-Ph2BINOL-2Li/Ti(OiPr)4/Et2Zn katalitik 

sistemasi yordamida fenilatsetilen va molekulasida alifatik, aromatik, siklik va 

geterotsiklik o‘rinbosarlar saqlagan ketonlar asosida atsetilen spirtlari sintez qilish 

usuli ishlab chiqilgan. Ketonlar molekulasidagi radikallar tabiatining mahsulot 

unumiga taʼsiri asosida atsetilen spirtlarining hosil bo‘lish samadorlik qatori 

aniqlangan. Qo‘llanilgan kompleks katalitik sistema uchun eng muqobil sharoit 

topilgan va reaksiya mexanizmlari taklif etilgan. Sintez qilingan birikmalarning 

tuzilishi, tozaligi va tarkibi zamonaviy fizik-kimyoviy tadqiqot usullari yordamida 

isbotlangan. 

Kalit so‘zlar. Fenilatsetilen, alifatik, aromatik, siklik va geterotsiklik ketonlar, 

nukleofil birikish, katalitik sistema, erituvchi, reaksiya mexanizmi, mahsulot unumi. 

Аннотация. В данной работе разработан метод синтеза ацетиленовых 

спиртов на основе фенилацетилена и кетонов, содержащих алифатические, 

ароматические, циклические и гетероциклические заместители, с 

использованием каталитической системы 3,3'-Ph2BINOL-2Li/Ti(OiPr)4/Et2Zn. 

На основании влияния природы радикалов в молекуле кетона на выход 

продукта определен ряд получения ацетиленовых спиртов. Найдены наиболее 

альтернативные условия и предложены механизмы реакции для используемой 

комплексной каталитической системы. Строение, чистота и состав 

синтезированных соединений доказаны современными физико-химическими 

методами исследования. 

Ключевые слова. Фенилацетилен, алифатические, ароматические, 

циклические и гетероциклические кетоны, нуклеофильное присоединение, 

каталитическая система, растворитель, механизм реакции, выход продукта.  

Annotation. A method of synthesizing acetylene alcohols based on 

phenylacetylene and ketones containing aliphatic, aromatic, cyclic and heterocyclic 

substituents was developed using the catalytic system of 3,3′-Ph2BINOL-

2Li/Ti(OiPr)4/Et2Zn in this work. Based on the influence of the nature of the radicals 

in the molecule of ketones on the yield of the product, the series of production of 

acetylene alcohols has been determined. The most alternative conditions for the used 

complex catalytic system were found and reaction mechanisms were proposed. The 

structure, purity and composition of the synthesized compounds have been proven 

using modern physico-chemical research methods. 

Key words: Phenylacetylene, aliphatic, aromatic, cyclic and heterocyclic 

ketones, nucleophilic coupling, catalytic system, solvent, reaction mechanism, 

product yield. 

KIRISH. Bugungi kunda dunyoning rivojlangan mamlakatlarida biologik faol 

alifatik, aromatik va siklik atsetilen spirtlari hamda ularning hosilalarini sintez 

qilishning yangi texnologiyalarini ishlab chiqishga yo‘naltirilgan tizimli tadqiqotlar 

olib borilmoqda [1-6]. Dunyo olimlari tomonidan molekulasida karbonil guruhi 

saqlagan birikmalarni enantioselektiv alkinillash orqali atsetilen spirtlari sintez 

qilish jarayonida kompleks katalitik sistemalardan foydalanilmoqda [7-11]. 

Jumladan, Lin Pu uning ilmiy jamoasi tomonidan 1,1′-bi-2-naftol ((S)-BINOL) va 

titantetraizopropil oksidi (Ti(OiPr)4 asosida tayyorlangan kompleks katalitik sistema 

yordamida benzaldegid va uning hosilalarining terminal alkinlar ishtirokida 

enantioselektiv alkinillash reaktsiyalari o‘rganilgan. Jarayon xona haroratida, 4 soat 

davomida turli xil erituvchilar, jumladan TGF, PhMe yoki dixlormetan eritmalarida 

olib borilganda minimum 92%, dietilefirdan foydalanilganda maksimum 71-81% 

unum bilan atsetilen spirtlari sintez qilingan hamda qo‘shimcha mahsulot sifatida 

ikkilamchi to‘yingan spirtlarning hosil bo‘lishi aniqlangan [12-13]. B.M.Trost 

terminal alkinlarning alifatik, aromatik va 𝛂𝛂, β-to‘yinmagan aldegidlarga nukleofil 

birikishi asosidagi asimmetrik alkinillash reaktsiyalari o‘rganilgan. Jarayon 

simmetrik Zn-ProPhenol ishtirokida toluol eritmasida 8-24 soat davomida 4 оС 

haroratda boshlang‘ich moddalar ekvivalent miqdorda olinganda xiral atsetilen 

spirtlari 99% gacha unum bilan sintez qilingan [14]. Cu(II)/bisgidroksamik 

kislota/Barton asosidan iborat kompleks katalitik sistema yordamida imidlarni 

alkiniltriftormetilketonlarga aldol birikishi natijasida molekulasida triftormetil 

guruhi saqlagan uchlamchi propargil spitlari sintezi 96% gacha unum bilan amalga 

oshirilgan. Аnti/sin birikish mahsulotlari miqdori ajratilgan [15]. 

TADQIQOT OB’YEKTI VA PREDMETI. Ilk bor 3,3′-difenilbinaftolat 

dilitiy (3,3ʹ-Ph2BINOL-2Li), titan tetraizopropiloksid va dietilruh (ZnEt2/Ti(OiPr)4) 

asosida tayyorlangan katalitik sistema yordamida metiletilketon, atsetofenon, 

metiltsiklopentilketon va metilfurilketonlarning fenilatsetilen ishtirokida alkinillash 

reaktsiyasi orqali mos ravishdagi atsetilen spirtlari- 3-metil-1-fenilpentin-1-ol-3 (I), 

2,4-difenilbutin-3-ol-2 (II), 2-siklopentil-4-fenilbutin-3-ol-2 (III), va 2-(furanil-2)-

4-fenilbutin-3-ol-2 sintez qilindi (IV). Reaksiya sxemasi adabiyot manbaalari 

asosida quyidagicha taklif etildi [16-19]. 

TADQIQOTNING EKSPERIMENT (TAJRIBA) QISMI 

Na’muna sifatida 3-metil-1-fenilpentin-1-ol-3 sintezi keltirilmoqda. Na’muna 

sifatida 2-metil-4-fenilbutin-3-ol-2 sintezi keltirilmoqda. Reaktsiya shaffof shishali 

hajmi 2000 ml bo‘lgan to‘rt og‘izli kolbaga (Borosilicate glass 3.3, Metric 300 

mm/29/32 markali) qaytarma sovutkich (Allihn, Isolab, DIN 12581, 400mm/29/32 

markali), tomizgich voronka (DURAN firm, Linz 250ml/29/32 markali), termometr 

(DIN, Mercury, 8-9 mm, -10/+100 markali), aralashtirgich (EUROSTAR 20, 150-

6000 rpm, 50-60 Hz markali) o‘rnatilgan sistemada amalga oshiriladi. Dastlab xona 

haroratida 3,3ʹ-Ph2BINOL-2Li (90 mg, 0,2 mmol)ning 1 ml TGF dagi eritmasiga 

titan tetraizopropiloksid (0,45 ml, 1,5 mmol) qoshiladi va 15 minut davomida 

aralashtirgich yordamida muntazam aralashtirilib kompleks katalitik sistema 

tayyorlanadi. Reaktorga fenilatsetilen (165 ml, 1,5 mmol) va dietilruxning (2 M) 

toluoldagi eritmasi 15 minut davomida -10 oC haroratda to‘xtovsiz bir maromda 

aralashtiriladi. So‘ng avvaldan tayyorlangan katalitik kompleks tomizgichli voronka 

yordami tomchilatib gomogen eritmaga 15 minut davomida -10 oC haroratda 

qo‘shildi. Reaktorga tomizgichli voronka yordamida metiletilketon (89 ml, 1 mmol) 

-10 oC haroratda uzluksiz ravishda aralashtirib turgan holatda qo‘shiladi. 

Reaktordagi harorat suyuq azot yordamida nazorat qilinadi, substrat, reagent, 

katalizator va erituvchidan iborat komponentlar reaktorga to‘liq berilgandan so‘ng 

aralashma davriy ravishda -10 oC haroratda bir maromda 90 minut davomida 

aralashtirib turiladi. Reaksiya 5 ml 5% li gidroxlorid kislota eritmasi bilan 

to‘xtatiladi. So‘ng organik va anorganik qatlam suv (3×100 ml) bilan gidroliz 

qilinadi va organik qatlam ajratib olinadi, suvli qatlim etilatsetat (2×5 ml) bilan 3 

marta ekstraksiya qilinadi. Organik qatlam Na2SO4 bilan quritiladi. Erituvchi TGF 

oddiy sharoitda haydab olinadi va qolgan mahsulotni silikagel 60 kolonkali 

xromatografiyada 20% li etilatsetat-geksan elyuent bilan kolonkali 

xromatografiyada tozalandi. Natijada 90% unum bilan 3-metil-1-fenilpentin-1-ol-3 

(235 mg) sintez qilindi. 

OLINGAN NATIJALAR TAHLILI. Jarayonda dastlab tetragidrofuran 

eritmasida katalizator sifatida tanlangan yuqori termik chidamli Ti(OiPr)4 va uning 

faolligini kuchaytiruvchi komponent- 3,3'-Ph2-BINOL-2Li taʼsirlashib uzoq vaqt 

faolligini saqlab turuvchi, stabil katalitik komponentni hosil qilinadi. Bunda 

Ti(OiPr)4 tarkibidagi 2 molekula izopropiloksid radikali 3,3'-Ph2-BINOL-2Li 

molekulasi tarkibidagi 2 molekula litiy atomi bilan tasirlashib, 2 molekula litiy 

izopropiloksid va 3,3'-Ph2-BINOL va Ti(OiPr)2 dan iborat faol katalitik sistema hosil 

qiladi. Dietilrux ta’sirida dastlab fenilatsetilen molekulasida π-kompleks hosil 

bo‘ladi, tetragidrofuran dietilrux molekulasi karbkationni solvatlab, etil karbanioni 

fenilatsetilenning sp gibridlangan uglerod va harakatchan vodorod bilan hosil qilgan 

σ bog‘ning oson uzilishiga natijada sistemada etan hosil bo‘lishiga zamin yaratadi. 

Rux etilat kabkationi deprotonlangan fenilatsetilen anioni bilan ta’sirlashib, kuchli 

nukleofil reagentni hosil qiladi. Jarayonni keyingi bosqichida ushbu oraliq ionlar 

ta’sirlashuvidan hosil bo‘lgan fenilatsetilenid 3,3'-Ph2-BINOL va Ti(OiPr)2 dan 

iborat kompleks tuz molekulasi ta’sirida tanlangan elektofil reagent- keton 

molekulasidagi elektron zichligi tanqis bo‘lgan karbonil guruhi uglerodiga nukleofil 

hujum qilib murakkab modifikatsiyali komponentni hosil qiladi. Bunda kompleks 

tarkibidagi ruxning elektron zichligi, elektromanfiyligi yuqori bo‘lgan kislorod 

tomonga siljigani sababli, sistemada nukleofil reagent (atsetilen anioni) miqdorini 

oshiradi. Natijada reaksiyaning borishi tezlashadi. Oxirgi bosqichda substrat 

tarkibidagi karbonil guruhining π bog‘i uzilib, sp2 gibridlangan uglerod sp3 

gibridlanishga o‘tadi va yangi C‒C bog‘ hosil bo‘lishi hisobiga dastlab oraliq faol 

birikma- atsetilen spirtining ruxetilli alkogolyati, so‘ngra gidrolizlanish natijasida 

mos ravishdagi atsetilen spirti hosil bo‘ladi. Bunda oraliq komponent miqdori 

qancha ko‘p miqdorda hosil bo‘lishi, mahsulot hosil bo‘lish samaradorligining 

shuncha ortishiga xizmat qilishi aniqlandi. 

Katalizat tarkibidagi atsetilen spirtining ruxetilli alkogolyati bir vaqtning o‘zida 

ham gidrolizga uchraydi, ham sistemadagi etan bilan qisman taʼsirlashadi, reaktsiya 

natijasida HOZnEt va atsetilen spirtini hosil qiladi. 

OH

R
Me

OZnEt

R
Me

- ZnEt2C2H6

H2O - HOZnEt

 

Аtsetilen spirtlarining unumiga reaksiya davomiyligi, harorat, erituvchi va 

katalizator tabiati va miqdori hamda boshlang‘ich moddalar mol miqdori taʼsiri 

tizimli ravishda tadqiq qilindi.  

Dastlab mahsulot unumiga erituvchi tabiati taʼsiri tahlil qilindi (1-rasm). Bunda 

etinillash jarayoni reagentning kation qismini solvatlab, karbanion nukleofilligini 

oshiruvchi aproton erituvchilar- dietilefir (Et2O), toluol (PhMe) va tetragidrofuran 

(TGF) eritmalarida olib borilganda jarayon selektivligi reaksiya TGF eritmasida 

yuqori bo‘lib, atsetilen spirtlari maksimum hosil bo‘lishi kuzatildi. Tahlil 

natijalariga ko‘ra TGF 3,3'-Ph2BINOL-2Li/Ti(OiPr)4/Et2Zn katalitik sistemada 

nukleofil birikish reaktsiyasi uchun kuchli ishqoriy muhitni hosil qilish hisobiga 

sistemadagi metall kationlarni oson solvatlab, nukleofil reagentning substrat bilan 

o‘zaro to‘qnashuvlar sonini keskin oshirishi hisobiga mahsulot unumi yuqori 

chiqishi aniqlandi (1-Rasm). Ushbu jarayon quyidagicha izohlandi: 

- TGFning Et2Oga nisbatan dielektrik doimiyligi (7,5>4,5) va 

qutblanuvchanligi (1,63>1,17) nisbatan yuqori bo‘lganganligi sababli reaktsiya 

muhitning qutbliligi yuqori bo‘lishi sistemada faol ionlar (karbkation va 

karbanionlar) hosil bo‘lishiga zamin yaratadi, ya’ni ion juftni ionlarga ajratishi oson 

bo‘ladi. Bu esa reaksiya tezlik konstantasini ortishiga va nukleofil reagentning 

substrat bilan to‘qnashuvlar sonining ortishi natijasida реакция селективлиги 

ошириб mahsulot unumining o‘sishiga olib keldi; 

- TGF katalitik sistema oson erib, nukleofil reagent va elektrofil substratning 

faollanish energiyasiga ega bo‘lishida qulay gomogen katalitik muhit yaratib berdi, 

ya’ni kompleks katalitik sistemaning barqarorligini ta’minlab nukleofil reagentning 

karbkation qismini kuchli solvatlab, elektrofil molekulasidagi π bog‘ning uzilib 

yangi bog‘ hosil qilishiga zamin yaratadi; 

- Et2O va TGFning molekulasida o‘zida taqsimlanmagan elektron juft saqlagan 

yuqori elektromanfiy kislorod atomi mavjud. Et2Oda ushbu kislorodning 

taqsimlanmagan jufti tekislikda taqsimlangan, TGF esa karbkationni kuchli 

solvatlash uchun fazoviy qulay hisoblanadi, yaʼni kislota qismini yuqori stabillaydi 

va ularning qayta uchrashishiga (reaksiyaning teskari yo‘nalishda borishiga) imkon 

bermaydi. Natijada reagent karbanionining substrat karbkationi bilan nukleofil 

birikishi uchun erkin bo‘ladi. Bu stabillashish reagent karbkationida fazoviy jihatdan 

tez va oson sodir bo‘ladi. Natijada mahsulot unumi yuqori chiqishi taʼminlanadi; 

- PhMe aproton erituvchi bo‘lishiga qaramay, donor aktseptor kompleks hosil 

qiluvchi bipolyar erituvchi Et2Oga nisbatan dielektrik doimiyligi (2,379<4,5) va 

qutblanuvchanligi (0,37<1,17) pastligi sababli karbkation bilan mustahkam 

kompleks hosil qila olmaydi, natijada sistemadagi karbanion o‘zining yuqori 

aktivligini namoyon eta olmaydi, bu esa mahsulot unumini pasayishiga olib keladi. 

 
1-Rasm. Atsetilen spirtlari unumiga erituvchilar tabiatining ta’siri 

Jarayon uchun muqobil sharoitni aniqlash maqsadida atsetilen spirtlari 

unumiga harorat tasiri o‘rganildi. Bunda reaksiyalar -20 ÷ 0 oC intervallarida olib 

borilganda mahsulot unumi – 10 oC haroratda eng yuqori- 1- 90%, 2- 93%, 3- 86% 

va 4-77% chiqishi aniqlandi (1-Jadval). Tadqiqot tahlillariga ko‘ra reaksiya harorat 

-20 oC da olib borilganda effektiv to‘qnashishilar sodir bo‘lishi uchun 

taʼsirlashayotgan zarrachalar yetarlicha energiyaga ega bo‘lmagani bois oraliq 

birikma (kompleks tuz)larning kam hosil bo‘lishi hisobiga mahsulot unumida 

pasayishi ro‘y berdi. Sistemada harorat oshib borgan (-20 oC dan -10 oC ga) sari 

aktiv molekulalar kontsentratsiyasi ortib, atsetilen spirtlari unumida keskin o‘sish 

kuzatildi. Biroq haroratni yanada ko‘tarilishi mahsulot unumiga salbiy taʼsir qildi, 

reaksiya 0 oC da olib borilganda reaktsiya selektivligi kamayib, qo‘shimcha 

reaktsiyalar (polimerlanish, sikllanish, parchalanish, degidratlanish) borishi 

kuzatildi. Jumladan, katalizatorning zaharlanishi natijasida katalitik faollik va 

reaksiya selektivligi pasayishi hisobiga qo‘shimcha mahsulot sifatida yenonlar, 

viniolksi efirlar hosil bo‘lishi kuzatildi, bu esa mahsulot unumining pasayishiga olib 

keldi. 

1-Jadval 

Atsetilen spirtlari unumiga harorat ta’siri  

(reaksiya davomiyligi 120 minut, erituvchi TGF) 

 

Harorat, oC 
Mahsulot unumi, % 

I II III IV 

-20 82 85 78 68 

-10 90 93 86 77 

0 86 90 83 73 

 

Atsetilen spirtlari unumiga reaksiya davomiyligning ta’sirini o‘rganish 

maqsadida tanlangan ketonlarni etinillash jarayoni 60-150 minut oralig‘ida tadqiq 

qilindi (2-Rasm). Bunda harorat 10 оC, tetra-n-butilammoniy gidroksid va erituvchi 

DMSO muhitida 60-120 minut davomida olib borilganda, boshlang‘ich reagent 

fenilatsetilen va substrat keton o‘zaro to‘liq reaksiyaga kirishma olmay aralashmada 

qolib ketishi hamda katalizator bilan reaktsiyaga kirishib atsetilenidlar hosil qilishi 

hisobiga katalizator miqdorini va katalitik faolligini kamaytirganligi kuzatildi bu esa 

mahsulot unumiga salbiy taʼsir ko‘rsatadi. Reaksiya davomiyligi 120 minut 

bo‘lganida mahsulot unumi maksimum o‘tishi aniqlandi. Bunda nukleofil reagent 

tanlangan elektorfil substratlar yangi σ C-C bog‘ hosil qilishi uchun yetarli faollikka 

ega bo‘lishi natijasida reaksiya selektivligi oshishi kuzatildi. Reaktsiya 150 

minutgacha davom ettirilganda atsetilen spirtlari unumi pasayganligi tadqiqot 

tahlillariga ko‘ra sistemada hosil bo‘lgan atsetilen spirtlari molekulasilan suvning 

ajralishi va reaksiyaga kirishmagan substratlarning kondensatsiyaga uchrashi, 

reagentning esa atsetilen spirtlari bilan reaksiyaga kirishib qisman viniloksi efirlari 

hosil qilganligi bilan izohlandi. 

2-Rasm. Atsetilen spirtlari unumiga reaksiya davomiyligi ta’siri  

 

Atsetilen spirtlarini yuqori unumda sintez qilish uchun boshlang‘ich moddalar 

mol nisbatlari ta’siri o‘rganildi (2-jadval).  

Tadqiqotda fenilatsetilen:keton mol miqdori 1:1 nisbatda olinganda sistemada 

etarli miqdorda atsetilenidning hosil bo‘lmagani va natijada ketonlarning qisman 

kondensatsiyalanishidan mahsulot unumida o‘sish kuzatilmadi. Nukeofil reagentga 

nisbatan 1,5:1 nisbatda olinganda dietilruxning kation qismini tetragidrofuran 

solvatlashi va natijada hosil bo‘lgan etil anioni fenilatsetilenni deprotonlanishiga 

hamda kuchli nukleofil agent-fenilatsetilenid tanlangan ketonning sp2 gibridlangan 

uglerodiga elektrofil hujumi natijasida mos ravishdagi atsetilen spirtlari unumining 

1‒ 71 dan 90% ga, 2‒ 74 dan 93% ga, 3‒ 69 dan 86% ga, 4‒ 62 dan 77% gacha 

ortishi kuzatildi va keyingi jarayonlar ushbu nisbatlarda olib borildi. 

2-jadval 

Atsetilen spirtlari unumiga katalizator va boshlang‘ich moddalar mol miqdori 

ta’siri (reaksiya davomiyligi 120 min., harorat -10 oC, erituvchi TGF) 

 
3,3'-Ph2BINOL-2Li/ 

Ti(OiPr)4/Et2Zn  

Миқдорий нисбатлар 

C6H5≡CH:RC(O)Rʹ 

Mahsulot unumi, % 

I II III IV 

0,2:1,5:1,2 

1:2 65 68 63 55 

1:1,5 69 71 65 59 

1:1 71 74 69 62 

1,5:1 90 93 86 77 

2:1 84 87 80 71 

0,2:1,5:1 

1:2 62 66 60 52 

1:1,5 65 68 62 56 

1:1 69 71 66 58 

1,5:1 86 88 81 73 

2:1 82 85 77 67 

1:1,5:1,2 

1:2 60 62 55 49 

1:1,5 63 65 58 54 

1:1 66 69 63 60 

1,5:1 82 85 76 69 

2:1 79 82 72 63 

 

Tanlangan katalitik sistema (3,3'-Ph2BINOL-2Li:Ti(OiPr)4:Et2Zn)ning mol 

miqdorlari 0,2:1,5:1 nisbatda olinganda katalitik faol markazlarning hosil bo‘lishi 

kamligi hisobiga atsetilen spirtlari unumi pastligi kuzatildi. Tahlil natijalariga ko‘ra 

katalitik sistema nisbati 0,2:1,5:1,2 olinganda reaksiyaning faollanish energiyasi 

sezilarli darajada pasaydi va ushbu nisbat atsetilen spirtlari sintezi uchun maqbul 

sharoit etib tanlandi. Sistemada katalizator miqdorining ortishi qo‘shimcha va oraliq 

moddalar sonining ortishiga, jumladan, hosil bo‘lgan atsetilen spirtlari reaksiyaga 

kirishmagan ketonlar bilan ta’sirlashib poluketal va ketallar, fenilatsetilen bilan 

reaksiyaga kirishib ko‘p miqdorda viniloksi birikmalar va degidratlanib yeninlar 

hosil bo‘lishi aniqlandi.  

Sintez qilingan atsetilen spirtlar identifikatsiyalandi, ularning xususiy 

konstantalari, tuzilishi, tozaligi va tarkibi zamonaviy fizik-kimyoviy tadqiqot 

usullari yordamida isbotlandi. 

XULOSA. Atsetilen spirtlarini sintez qilish usullari ximizmi aniqlandi va 

reaksiya mexanizmlari taklif etildi, jarayonlarni eng muqobil sharoitlari topildi. 

Unga ko‘ra fenilatsetilenning alifatik, alisiklik, aromatik va geterotsiklik ketonlar 

bilan nukleofil birikish reaksiyalari TGF eritmasida, katalizator 3,3'-Ph2BINOL-

2Li/Ti(OiPr)4/Et2Zn ishtirokida, 120 minut davomida, -10 oC haroratda, 

boshlang‘ich moddalar 1,5:1 mol nisbatda olib borilganda atsetilen spirtlari unumi 

eng yuqori chiqishi aniqlandi. 

Tanlangan ketonlarni alkinillanish jarayoni natijasida molekulasida bir nechta 

faol reaksiya markazlari saqlagan atsetilen spirtlari- 3-metil-1-fenilpentin-1-ol-3 

(90%), 2,4-difenilbutin-3-ol-2 (93%), 2-siklopentil-4-fenilbutin-3-ol-2 (86%) va  

2-(furanil-2)-4-fenilbutin-3-ol-2 (77%) sintez qilindi. 

Tadqiqot obyekti sifatida tanlangan ketonlarning tabiati (alifatik, alisiklik, 

aromatik va geterotsiklik)ga ko‘ra reaksion faollik qatori metilfurilketon < 

metiltsiklopentilketon < atseton < atsetofenon bo‘yicha, atsetilen spirtlari hosil 

bo‘lish unumi esa IV < III < I < II qatori bo‘yicha ortib borishi kuzatildi.  

